MINUTI 

KAMRA TAD-DEPUTATI

L-GĦAXAR PARLAMENT

KUMITAT  PERMANENTI DWAR L-AFFARIJIET BARRANIN U EWROPEJ
LAQGĦA NRU. 9
It-Tlieta, 1 ta' Ġunju 2004 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fit-8.08 p.m.

L-Onor Jason Azzopardi, President tal-Kumitat, ippresieda.

PREŻENTI

L-Onor John Dalli, Ministru ta’ l-Affarijiet Barranin u Promozzjoni ta’ l-Investiment, l-Onor Michael Asciak, l-Onor. Evarist Bartolo, l-Onor. Leo Brincat, l-Onor Mario de Marco u l-Onor Clyde Puli.
MINUTI

Il-Minuti ta’ laqgħa numru 8 li saret fit-12 ta’ Mejju 2004 kienu konfermati.
L-Onor Clyde Puli u l-Onor Evarist Bartolo taw rendikont taż-żjara li għamlu f’Dublin, l-Irlanda, fejn attendew il-31 laqgħa tal-COSAC li saret bejn it-18 u l-20 ta’ Mejju 2004 u ppreżentaw lill-Kumitat:-

Dokument 9 
-
Report on Developments in European Union Procedures and Practices relevant to Parliamentary Scrutiny imħejji mis-Segretarjat tal-COSAC bi tħejjija għall-31 laqgħa tal-COSAC li saret f’Dublin, l-Irlanda, bejn it-18 u l-20 ta’ Mejju 2004.

Fuq punt imqajjem mill-Onor Clyde Puli, il-Kumitat qabel li kwestjonarji li jirrigwardaw materji ta’ relazzjonijiet internazzjonali jew ta’ l-Unjoni Ewropea li jintbagħtu lill-Parlament minn pajjiżi/istituzzjonijiet barranin għandhom jiġu mgħoddija direttament lill-Kumitat.
Il-President tal-Kumitat ta rendikont tal-laqgħa li delegazzjoni mill-Kumitat, immexxija minnu, kellha mal-Kumitat ta’ l-Iskrutinju Ewropew tal-House of Commons li saret f’Londra  fit-18 ta’ Mejju 2004 u ppreżenta lill-Kumitat:-

Dokument 10
-
Kopja tal-Minuti tal-laqgħa bejn delegazzjoni mill-Kumitat Permanenti dwar l-Affarijiet Barranin u l-European Scrutiny Committee ta’ l-Ingilterra, liema laqgħa saret fil-House of Commons nhar it-Tlieta, 18 ta’ Mejju 2004; u 

Dokument 11
-
Dokumentazzjoni dwar il-proċess ta’ skrutinju tad-dokumentazzjoni ta’ l-Unjoni Ewropea, segwit mill-European Scrutiny Committee ta’ l-Ingilterra.

Il-President tal-Kumitat tkellem dwar il-konferenza taċ-Chairpersons tal-Kumitati ta’ l-Affarijiet Barranin ta’ l-Istati Membri ta’ l-Unjoni Ewropea, tal-Parlament Ewropew u tal-pajjiżi kandidati, li saret fl-Irlanda u li kien attenda għaliha.  Huwa ppreżenta lill-Kumitat:-
Dokoment 12 
-
Dokumentazzjoni in konnsessjoni mal-konferenza taċ-Chairpersons tal-Kumitati ta’ l-Affarijiet Barranin ta’ l-Istati Membri ta’ l-Unjoni Ewropea, tal-Parlament Ewropew u tal-pajjiżi kandidati, li saret f’Dublin, l-Irlanda, bejn it-23 u l-25 ta’ Mejju 2004.
Il-President informa lill-Kumitat li:-

(a)  wara l-aħħar laqgħa tal-Kumitat, kienet saret talba lill-Bank Ċentrali sabiex jibda jibgħat lill-membri tal-Kumitat informazzjoni dwar artikli ta’ interess li jkunu jidhru f’ġurnali lokali u barranin, u fil-fatt din l-informazzjoni kienet qed tintbagħat; 

(b)    wara l-aħħar laqgħa tal-Kumitat kien bagħat ittra lil Mr Speaker sabiex jinfurmah li l-Kumitat kien iddiskuta l-post ta’ research analysts u l-ħtieġa ta’ full-time Committee Clerk mal-Kumitat;
(c)  wieħed mir-research analysts li kienu ntgħażlu kien ġie ngaġġat u fil-ġranet ta’ wara kellha tintgħażel persuna oħra; 
(d) wara laqgħa li kellu ma’ uffiċjal mir-Resource Center ta’ l-Ambaxxata Amerikana f’Malta, is-Sinjura Louise Falzon, dan iċ-Ċentru kien beda jibgħat informazzjoni li setgħet tkun ta’ interess għall-membri tal-Kumitat;

(e)  kellu laqgħa ma’ l-Ambaxxatur Libjan għal Malta u dan offra li qabel ma jispiċċa t-terminu tiegħu f’Malta, fl-aħħar ta’ Ġunju, jagħmel preżentazzjoni dwar l-istat tar-relazzjonijiet bejn Malta u l-Libja; 
(f)  kien ġie informat li l-working groups fi ħdan il-Kumitat Permanenti dwar l-Affarijiet Barranin u Ewropej kienu se jkunu komposti minn:-  L-Onor Michael Gonzi u l-Onor Jeffrey Pullicino Orlando (Chairmen tal-Working Groups), l-Onor Joseph Abela, l-Onor Robert Arrigo, l-Onor Joseph Falzon u l-Onor Charles Mangion; u li 

(g)  kien irċieva ittra mingħand Mr Neven Jurica, M.A., President tal-Kumitat ta’ l-Affarijiet Barranin tal-Parlament tal-Kroazja, datata 27 ta’ Mejju 2004, fejn talab li delegazzjoni mill-Kumitat iżżur Malta u tiltaqa’ mal-Kumitat Permanenti dwar l-Affarijiet Barranin u Ewropej fl-aħħar nofs ta’ Ġunju.
PREŻENTAZZJONI MILL-MINISTRU TA’ L-AFFARIJIET BARRANIN U L-PROMOZZJONI TA’ INVESTIMENT
Il-Ministru ta’ l-Affarijiet Barranin u l-Promozzjoni ta’ Investiment għamel preżentazzjoni dwar dawn il-laqgħat li attenda barra minn Malta:-

(i)  Il-konferenza tal-Ministri ta’ l-Ewro-Mediterran li saret f’Dublin, l-Irlanda, bejn il-5 u s-6 ta’ Mejju, 2004;

(ii)  Laqgħa tal-Kumitat tal-Ministri tal-Kunsill ta’ l-Ewropa li saret fi Strasbourg, Franza, bejn it-13 u l-14 ta’ Mejju, 2004; u 
(iii) Laqgħa tal-General Affairs and External Relations Council (GAERC) ta’ l-Unjoni Ewropea li saret fi Brussell bejn is-17 u t-18 ta’ Mejju, 2004.

Fuq punt imqajjem mill-President tal-Kumitat, il-Kumitat qabel li l-preżentazzjoni mill-Ministru ta’ l-Affarijiet Barranin u l-Promozzjoni ta’ Investiment kellha tkompli f’laqgħa oħra tal-Kumitat li kellha ssir nhar l-Erbgħa, 9 ta’ Ġunju 2004, fis-6.45 p.m.
Il-President fakkar lill-Kumitat fil-laqgħa li kellha ssir mal-President tal-Parlament Ewropew, Mr Pat Cox, nhar il-Ġimgħa, 4 ta’ Ġunju 2004, fil-10.45 a.m.  Il-Kumitat qabel li għal din il-laqgħa jkunu mistednin il-Membri kollha tal-Kamra.

L-Onor Jose’ Herrera qajjem il-punt dwar il-ħtieġa li l-Kumitat ikollu aktar finanzjament mill-Gvern, anke sabiex ikun jista’ jkun hemm aktar interaction ma’ parlamenti oħrajn.  
Fuq punt imqajjem mill-Onor Leo Brincat, saret diskussjoni qasira dwar is-sitwazzjoni tal-ħruġ ta’ visas għall-Maltin li jkunu sejrin il-Libja.

Il-President tal-Kumitat informa lill-Kumitat li kien hemm il-ħsieb li ssir laqgħa tal-Kumitat li fiha s-Segretarju Parlamentari l-Onor Michael Frendo jagħmel preżentazzjoni dwar żviluppi fil-Konferenza Inter-Governattiva.
Fid-9.24 p.m.  il-Kumitat aġġorna għal data li kellha tiġi komunikata aktar tard.

